
Լոս Անջելես Շրջանի Հանրային Առողջապահության Վարչությունը (Հանրային Առողջապահություն) 
խնդրում է ձեզ օգնել դանդաղեցնել կորոնավիրուս 2019 հիվանդության (COVID-19) տարածումը։ Մենք 
խրախուսում ենք ձեզ տեղեկացված լինել և վերանայել ձեր տնային տնտեսության պլանը, որը կօգնի 
պաշտպանել ձեր առողջությունը։ 
 

Հասկացեք, թե ինչպես են տարածվում կորոնավիրուսները 
Երբ COVID-19-ով վարակված անձը հազում, փռշտում կամ խոսում է, փոքրիկ կաթիլներ են արտադրվում 
նրա քթից կամ բերանից: Մարդիկ կարող են վարակվել, եթե շնչեն այս կաթիլները, կամ կաթիլները 
հայտնվեն նրանց աչքերի, քթի կամ բերանի մեջ։  Հնարավոր է նաև, որ անձը COVID-19-ով վարակվի այն 
դեպքում, երբ դիպչի այնպիսի առարկայի կամ մակերեսի, որի վրա եղել է վիրուսը, իսկ հետո դիպչի իր 
բերանին, քթին կամ աչքերին: Որոշ մարդիկ COVID-19-ով վարակվում են` նույնիսկ առանց ախտանիշեր 
դրսևորելու, բայց նրանք դեռևս կարող են վարակը ուրիշներին տարածել:  

 
Իմացեք COVID-19-ի ախտանիշները 
Հաղորդվել են մեղմ ախտանիշներից մինչև հիվանդանոցային բուժում պահանջող ծանր հիվանդության և 
մահվան դեպքեր։ Ախտանիշները ներառում են․ 

• Ջերմություն  
• Հազ  
• Շնչարգելություն/Դժվարացած շնչառություն  
• Հոգնածութուն 
• Սարսուռ 
• Քթահոսություն 
• Մկանային կամ մարմնի ցավ 
• Գլխացավ 
• Կոկորդի ցավ 
• Սրտխառնոց կամ փսխում 
• Փորլուծություն 
• Համի կամ հոտի նոր կորուստ 

 
Պահպանեք ֆիզիկական հեռավորություն 
Հանրային Առողջապահության Վարչությունը խնդրում է բոլորին իրենց հնարավորության չափով օգնել 
դանդաղեցնել նոր կորոնավիրուսի տարածումը մեր համայնքում՝ ֆիզիկական հեռավորություն (հայտնի է 
նաև սոցիալական հեռավորություն անվամբ) պահպանելու միջոցով։ Սա նշանակում է մնալ տանը, 
խուսափել մարդկանց բազմություններից և այլ մարդկանցից հնավորության դեպքում պահպանել առնվազն 
6 ոտնաչափ հեռավորություն։ 
 

Վերջին փոփոխություններ 
6/27/20: Ավելացվել է հղում COVID-19 խաբեությունների վերաբերյալ 
ինտերնետային էջին: 

Ինչպես պահպանել ֆիզիկական հեռավորություն 
• Հնարավորինս մնացեք տանը։ 
• Խուսափեք ցանկացած վայրից, որտեղ մեծաթիվ մարդիկ են հավաքվում։ 
• Այլ մարդկանցից պահպանեք առնվազն 6 ոտնաչափ հեռավորություն։ 
• Հնարավորության դեպքում աշխատեք կամ սովորեք տնից։ 
• Մի ընդունեք հյուրեր և թույլ մի տվեք ձեր երեխաներին խաղալու նպատակով հանդիպել այլ 

երեխաների հետ։ 
• Մինչ այցելելը, նախապես զանգահարեք ձեր բժշկին կամ ատամնաբույժին` պարզելու, թե 

արդյոք նրանք առաջարկում են հեռաբուժում կամ հեռախոսով խորհրդատվություն: Եթե ձեր 
կամ ձեր ընտանիքի անդամների հերթական պատվաստումների ժամանակն է, կապվեք ձեր 
բուժաշխատողի հետ` այցելություն պլանավորելու համար 

• Խուսափեք ոչ կարևոր ուղևորություններից։ 
• Եթե կարող եք, խուսափեք հանրային տրանսպորտից։ 
• Խուսափեք մարդկանց հետ շփումից։ Ձեռքսեղմումների փոխարեն գտեք մարդկանց ողջունելու                                                                                                                                           

այլ ձևեր՝ առանց դիպչելու և 6 ոտնաչափ հեռավորությունից մոտ գտնվելու։  
 

Եթե ստիպված եք օգտվել հանրային տրանսպորտից, գնումներ անել, գնալ աշխատանքի կամ 
մասնակցել այլ գործողությունների, ձեռնարկեք նախազգուշական միջոցառումներ՝ նվազեցնելու 
համար ռիսկերը։ 
 

• Սահմանափակեք այլ մարդկանց հետ սերտ շփման ժամանակը։ 
• Սահմանափակեք մարդկանց թիվը, ում հետ ժամանակ եք անցկացնում։ 
• Հնարավորինս հեռու մնացեք ուրիշներից, հատկապես եթե նրանք հազում կամ փռշտում են։ 
• Դեմքը ծածկող կտորե դիմակ կրեք` դրսում և այլ մարդկանց շրջապատում եղած ամբողջ 

ժամանակ: Համոզվեք, որ ճիշտ եք օգտագործում այն։ Լրացուցիչ տեղեկությունների համար տես՝ 
Հանրային Առողջապահության Վարչության Ուղղեցույց Կտորե Դիմակների վերաբերյալ:  
Նկատի ունեցեք, որ չի կարելի դիմակ կամ դեմքը ծածկող կտոր կրել այն մարդկանց, որոնք 
դժվարությամբ են շնչում կամ ի վիճակի չեն առանց օգնության հեռացնել այն։  Նորածիններն ու 2 
տարեկանից փոքր երեխաները չպետք է դեմքը ծածկող կտորե դիմակ կրեն: 2-ից 8 տարեկան 
երեխաները պետք է օգտագործել դրանք, սակայն մեծահասակների հսկողությամբ, որոնք 
կհամոզվեն, որ երեխան ապահով շնչում է, չի խեղդվում կամ շնչահեղձ չի լինում։ Այն մարդիկ, 
ում բուժաշխատողի կողմից հրահանգվել է չկրել կտորե դիմակ, ազատված են այն կրելու 
պահանջից:  

• Փորձեք գնալ վայրեր այն պահերին, երբ դրանք  քիչ զբաղված են։ 
• Հնարավորության դեպքում խուսափեք հանրային վայրերում մակերեսներին դիպչելուց։ 
• Կանոնավոր կերպով մաքրեք և ախտահանեք այն մակերեսները, որոնց հաճախակի եք դիպչում։ 
• Հաճախակի մաքրեք ձեր ձեռքերը, հատկապես հանրային վայրերում մակերեսների դիպչելուց 

հետո և ուտելուց առաջ և խուսափեք անլվա ձեռքերով ձեր դեմքին դիպչելուց։ 
 

Լրացուցիչ խորհուրդներ երեխաներ ունեցող մարդկանց համար 
• Բացատրեք ձեր երեխաներին, որ ձեռքերի լվացումը կարող է պահպանել նրանց առողջությունը 

և կանխել վիրուսի փոխանցումն այլ մարդկանց։ 

• Լավ օրինակ ծառայեք․ եթե Դուք հաճախակի լվանաք ձեր ձեռքերը, ավելի հավանական է, որ 
նրանք էլ կանեն նույնը։ Տես ՀՎԿԿ (CDC)-ի ուղեցույցը՝ «Ձեռքերի լվացում։ Ընտանեկան 
գործողություն»։ 

 
Ինչպես ստանալ սնունդ և այլ անհրաժեշտ պարագաներ 

• Ընտրեք ընտանիքի մեկ անդամ, որը պետք է խանութ գնա։ Գնացեք գնումների, երբ շատ 
մարդաշատ չէ, և պահեստավորեք առաջին անհրաժեշտության պարագաները, որպեսզի 
հաճախակի ստիպված չլինեք դուրս գալ։ Հնարավորության սահմաններում այլ մարդկանցից 
պահպանեք առնվազն 6 ոտնաչափ հեռավորություն։ 

• Դուք կարող եք օգտվել առաքման, «գնալ-վերցնելու» կամ «carry out»-ից, եթե բոլորը 
հնարավորինս պահպանեն ֆիզիկական հեռավորություն, և ռեստորաններն ու սրճարաններն 
այժմ կարող են առաջարկել տեղում սնվել: Համոզվեք, որ հետևում եք նրանց կողմից պահանջվող 
ֆիզիկական հեռավորության պահպանման և վարակի վերահսկման  բոլոր կանոններին:  

• Եթե որևէ բան եք պատվիրում առաքման համար, հնարավորության դեպքում վճարեք և 
թեյավճար թողեք էլեկտրոնային եղանակով, որպեսզի պատվիրված ապրանքը թողնեն ձեր դռան 
մոտ։ Սնունդը հանեք առաքման փաթեթներից և տուփերից և դեն նետեք դրանք։ Փաթեթների հետ 
գործ ունենալուց հետո լվացեք ձեր ձեռքերը։ 

• Եթե Դուք COVID-19-ով հիվանդանալու բարձր ռիսկի տակ եք, խնդրեք, որ ձեր ընտանիքի 
անդամները, հարևանները կամ առաքման ծառայությունները ուտելիքը, բժշկական 
պարագաները և մյուս կարևոր իրերը թողնեն ձեր դռան մոտ։ Զանգահարեք 2-1-1, կամ այցելեք 
Հանրային Առողջապահության resource webpage (ph.lacounty.gov/media/Coronavirus/resources.htm), 
եթե օգնության կարիք ունեք սննդի կամ այլ անհրաժեշտ պարագաների ձեռք բերման հարցում:   
 

Լրացուցիչ խորհուրդներ երեխաներ ունեցող մարդկանց համար 
• Լոս Անջելեսի Դպրոցների Միասնական Շրջանը Կարմիր Խաչի հետ համատեղ աշակերտներին 

սնունդ է տրամադրում իրենց Grab & Go սնունդի կենտրոնների միջոցով ժամը 8։00-11։00։ Գտեք 
ձեզ մոտ գտնվող կենտրոն հետևյալ էջում՝ «ԼԱԴՄՇ-ի Ռեսուրսներ ընտանիքների համար 
դպրոցների փակման ընթացքում»։  

• Լոս Անջելես Շրջանում սնունդի առաքում է կատարվում նաև դպրոցական այլ շրջանների 
կողմից։ Ձեզ մոտիկ գտնվող աշակերտների սնունդի առաքման կետերի հասցեները և 
աշխատանքի ժամերը փնտրեք այստեղ։  

 
Խորհուրդներ ֆիզիկական հեռավորություն պահպանելու վերաբերյալ 

• Ձեր գործատուի հետ քննարկեք տնից աշխատելու տարբերակները։ 
• Մարզվեք տանը կամ դրսում։  
• Խուսափեք մեկուսացումից՝ ընկերների և ընտանիքի հետ հաճախ շփվելու համար օգտվեք 

տեխնոլոգիաներից և հեռախոսից։ 
• Հոգ տարեք միմյանց մասին։ Հեռախոսով ստուգեք այն ընկերների, ընտանիքի անդամների և 

հարևանների վիճակը, որոնք խոցելի են լուրջ հիվանդությունների համար կամ ունեն 
տեղաշարժման խնդիրներ։ Առաջարկեք ձեր օգնությունը՝ միաժամանակ հետևելով ֆիզիկական 
հեռավորության հետ կապված ուղեցույցներին։  

• Նոր կորոնավիրուսի մասին վերջին հավաստի տեղեկություններն իմանալու համար օգտվեք 
վստահելի աղբյուրներից։ 

 
Լրացուցիչ խորհուրդներ երեխաներ ունեցող մարդկանց համար 

• Օգնեք ձեր երեխաներին ֆիզիկապես ակտիվ մնալ։ Խրախուսեք նրանց խաղալ դրսում՝ միևնույն 
ժամանակ պահպանելով ֆիզիկական հեռավորություն։ Նրանց հետ զբոսանքի կամ հեծանիվ 
վարելու գնացեք։ Փորձեք ընդմիջումներ անել ներսում՝ օրվա ընթացքում ձգվելու և շարժվելու 
համար, որպեսզի օգնեք ձեր երեխաներին առողջ ու կենտրոնացած մնալ և օգտվեք հանգստի 
բացօթյա տարբերակներից, որոնք այժմ բաց են:  

• Օգնեք ձեր երեխաներին պահպանել սոցիալական կապերը: Հեռախոսի կամ տեսազրույցի 
միջոցով կապվեք ընկերների ու ընտանիքի անդամների հետ։ Բացիկներ կամ նամակներ գրեք 
ձեր ընտանիքի անդամներին, որոնց նրանք չեն կարող այցելել։ 

• Տնային դպրոց։ Որոշ դպրոցներ առաջարկում են ամառային ուսուցման ծրագրեր առցանց 
(վիրտուալ ուսուցում): 
o Վերանայեք դպրոցի առաջադրանքները և օգնեք ձեր երեխաներին աշխատանքը կատարելու 

խելամիտ արագություն սահմանել։ Եթե ունեք տեխնիկական կամ կապի հետ կապված 
խնդիրներ, կամ եթե ձեր երեխան դժվարանում է կատարել առաջադրանքները, 

                           այդ մասին տեղյակ պահեք դպրոցին։ 
o Պահպանեք քնելու կայուն ժամանակ և արթնացեք նույն ժամին երկուշաբթիից ուրբաթ 

օրերին։ 
o Օրը կազմակերպեք դասերի, ազատ ժամանակի, առողջ սնունդի և նախուտեստների, ինչպես 

նաև ֆիզիկական ակտիվության համար։ 
o Ժամանակացույցում կարող եք ճկունություն պահպանել։ Կարող եք այն հարմարեցնել ձեր 

օրվան։ 
o Մտածեք գործնական գործողությունների, օրինակ՝ խճանկարների և նկարելու միջոցով 

ուսուցումը հաճելի դարձնելու ձևեր։ 
o Ձեր երեխայի հետ օրագիր պահեք, որպեսզի գրանցեք այս ժամանակը և քննարկեք 

ընդհանուր փորձառությունը։ 
o Ստուգեք  Լոս Անջելես Շրջանի Գրադարանի աղբյուրները, որպեսզի տանը կարողանաք 

օգտվել գրադարանից կամ օգտվեք մայթեզրից վերցնելու ծառայություններից, եթե 
տրամադրվում են: Այնտեղ կան թվային գրքեր, ձայնային գրքեր և առցանց միջոցառումներ։  

o Հաշվի առեք ձեր յուրաքանչյուր երեխայի կարիքները և անհրաժեշտ հարմարեցումը՝ 
կախված նրանց տարիքից։ Տանը մնալուն անցում կատարելը կտարբերվի 
նախադպրոցական տարիքի, K-5, միջին դպրոցի և ավագ դպրոցի աշակերտների մոտ։ 
Խոսեք նրանց հետ սպասումների և այն մասին, թե ինչպես են նրանք հարմարվում դպրոցի 
փոխարեն տանը մնալուն։ 

 
Հոգ տարեք ձեր հուզական առողջության մասին 

• Հոգ տարեք ձեր և ձեր տնային տնտեսության մյուս անդամների հուզական առողջության մասին։ 
Հիվանդությունների բռնկումները սթրեսային են բոլորի համար, սակայն երեխաների արձագանքը 
կարող է տարբերվել մեծահասակների արձագանքից։ 

Ուղեցույց անհատների և տնային տնտեսությունների համար 
 

 

 

 

• Զգուշացեք ձեր երեխայի մոտ սթրեսի նշաններ հայտնաբերելու դեպքում, օրինակ՝ չափազանց 
շատ անհանգստություն կամ տխրություն, անառողջ սնվելու կամ քնելու սովորություններ, 
ուշադրության և կենտրոնացման դժվարություն։ Լրացուցիչ տեղեկությունների համար տես 
«Ծնողների համար» բաժինը՝ ՀՎԿԿ (CDC)-ի  «Սթրեսը և դրա հաղթահարումը» կայքում։ 
 

• Ժամանակ հատկացրեք ձեր երեխայի հետ COVID-19-ի բռնկման մասին խոսելու համար։ 
Պատասխանեք հարցերին և բերեք փաստեր ՀՎԿԿ-ի` COVID-19-ի մասին ուղեցույցը՝ 
«Դադարեցրեք բամբասանքների տարածումը» , այնպես, որ ձեր երեխան հասկանա։ 

• Այցելեք ՀՎԿԿ-ի  «Օգնել երեխաներին հաղթահարել արտակարգ իրավիճակները» կամ  «Խոսել 
երեխաների հետ COVID-19-ի մասին» կայքերը։ 

• Եթե անհանգիստ կամ ընկճված եք, կարդացեք  «Սթրեսի հաղթահարումը վարակիչ 
հիվանդությունների բռնկման ժամանակ»  Հանրային Առողջապահության Վարչության կայքում։ 
Օգնություն ստանալու համար խոսեք ձեր բժշկի հետ կամ զանգահարեք Լոս Անջելես Շրջանի 
Հոգեկան Առողջության Կենտրոնի՝ շուրջօրյա հասանելի 24/7 հեռախոսահամարին՝ (800) 854-7771.  

 
Ձեր ընտանիքին բացատրեք տանը վարակի կանխման ուղղությամբ քայլեր ձեռնարկելու կարևորությունը 

• Հաճախակի և մանրակրկիտ ձևով լվացեք ձեռքերը։ Օգտագործեք օճառ և ջուր առնվազն 20 
վայրկյան տևողությամբ։ Եթե չկա օճառ և ջուր, օգտագործեք առնվազն 60% սպիրտային հիմքով 
ձեռքերի ախտահանիչ առնվազն 20 վայրկյան տևողությամբ։ 

• Բացառեք սպասքի, բաժակների, ուտելիքի, խմիչքի և նմանատիպ առարկաների համատեղ 
օգտագործումը։ 

 
Մաքրեք և ախտահանեք մակերեսները, որոնց հաճախակի եք դիպչում 

• Կանոնավոր կերպով մաքրեք և ախտահանեք բոլոր մակերեսներն ու առարկաները, որոնց 
հաճախակի եք դիպչում, օրինակ՝ դռների բռնակները, բազրիքները, աշխատանքային սեղանները, 
խաղալիքները, հեռակառավարման վահանակները, ծորակների բռնակները և հեռախոսները։ 
Օգտագործեք սովորական մաքրող միջոցներ և հետևեք պիտակի ցուցումներին։ 

• Մաքրեք մակերեսներն ու առարկաները՝ վերացնելու համար տեսանելի կեղտը և ախտահանելու 
դրանք՝ սպանելով մանրէներին։ 

• Հետևեք ապրանքի պիտակի ցուցումներին, ներառյալ՝ ձեռնոցներ հագնելը և լավ օդափոխություն 
ապահովելը։ Օգտագործեք Շրջակա Միջավայրի Պաշտպանության Գործակալության (ՇՄՊԳ) 
կողմից գրանցված մաքրող և ախտահանող միջոցներ, որոնք նախատեսված են մակերեսների 
համար։ 

• Որպեսզի պարզեք, թե արդյոք ապրանքը արդյունավետ է վիրուսների դեմ, կարդացեք ապրանքի 
պիտակը, զանգահարեք պիտակի վրա նշված հեռախոսահամարով՝ 1-800, կամ այցելեք 
www.epa.gov. 

• Քլորային (բլիչ) լուծույթը կարելի է օգտագործել որպես ախտահանիչ  նյութ։ Խառնեք 4 թեյի գդալ 
քլորային լուծույթը (բլիչ) 4 բաժակ ջրի հետ։ Ավելի շատ  քանակություն պատրաստելու համար 1/3 
բաժակ քլորային լուծույթը խառնեք 1 գալլոն (16 բաժակ) ջրի հետ։ 

• Լրացուցիչ տեղեկությունների համար տես Հանրային Առողջապահության Վարչության Շնչառական 
հիվանդությունների տարածման կանխարգելումը տանը ուղեցույցը:   

Ուղեցույց անհատների և տնային տնտեսությունների համար 
 

 

 

 

 
Իմացեք՝ ինչ անել հիվանդանալու դեպքում 
Զգուշացեք COVID-19-ի ախտանիշերից, որոնք նշված են վերևում: Եթե ձեզ մոտ ախտանիշեր են 
զարգանում, զանգահարեք ձեր բժշկին և հետևեք Հանրային Առողջապահության  Շնչառական 
ախտանիշերով մարդկանց տնային խնամքի ցուցումնմերին, որոնք կարող եք ձեռք բերել այս հղումով. 
ph.lacounty.gov/covidcare. 
 
Պատրաստեք ձեր տնային տնտեսության պլանը (կամ վերանայեք ձեր տնային տնտեսության պլանը, եթե 
արդեն ունեք այն) 

• Համոզվեք, որ գիտեք ձեր բժշկի գրասենյակի, տեղական շտապ բուժօգնության և շտապ 
օգնության սենյակների հեռախոսահամարները, որպեսզի հիվանդանալու դեպքում այնտեղ 
գնալու փոխարեն կարողանաք զանգահարել։ Կարևոր հեռախոսահամարները փակցրեք 
սառնարանին կամ պահպանեք հեռախոսների մեջ։ 

• Եթե դեռևս չունեք բուժաշխատող, Շրջանի տեղեկատվական գիծը՝ 2-1-1, կարող է օգնել ձեզ 
գտնել բուժաշխատող։  

• Կազմեք պլան, որպեսզի խնամեք ընտանիքի ծեր, հաշմանդամ կամ հիվանդ անդամներին, եթե 
նրանք կամ նրանց խնամողները հիվանդանան։ 

• Ստեղծեք կոնտակտների ցուցակ արտակարգ իրավիճակների համար։ Համոզվեք, որ ձեր 
տնային տնտեսությունում կա ընտանիքի անդամների, ընկերների, հարևանների, քարփուլ 
վարորդների, ուսուցիչների, գործատուների և համայնքի այլ ռեսուրսների կոնտակտային 
տվյալների թարմացված ցուցակ։ Իմացեք, որ կարող եք զանգահարել Լոս Անջելես շրջանի 
տեղեկատվական օժանդակության ծառայություն՝ 2-1-1 հեռախոսահամարով։ 

• Ճանաչեք ձեր հարևաններին։ Խոսեք ձեր հարևանների հետ արտակարգ իրավիճակների 
պլանավորման մասին։ Եթե ձեր թաղամասը ունի վեբ կայք կամ սոցիալական 
լրատվամիջոցների էջ, միացեք նրանց, որպեսզի տեղեկատվությունն ու աղբյուրները հասանելի 
լինեն։ 

• Բացահայտեք ձեր համայնքի օժանդակող կազմակերպությունները։ Կազմեք տեղական 
կազմակերպությունների ցուցակ, որոնց հետ կարող եք կապվել, եթե ունենաք տեղեկատվության, 
առողջապահական ծառայությունների, աջակցության և այլ աղբյուրների կարիք։ Ներառեք այն 
կազմակերպությունները, որոնք տրամադրում են հոգեկան առողջության կամ 
խորհրդատվական ծառայություններ, սնունդ և այլ պարագաներ։ Իմացեք, որ կարող եք 
զանգահարել Լոս Անջելես Շրջանի տեղեկատվական օժանդակության ծառայություն՝ 2-1-1 
հեռախոսահամարով։ 

• Ունեցեք դեղատոմսով, ինչպես նաև առանց դեղատոմսի դուրս գրվող դեղորայքի անհրաժեշտ 
պաշար՝ մրսածության և գրիպի ախտանիշների ժամանակ օգտագործելու համար։ 

• Լրացուցիչ տեղեկությունների համար այցելեք ՀՎԿԿ-ի կայք՝ https://www.cdc.gov/coronavirus/2019-
ncov/community/home/get-your-household-ready-for-COVID-19.html 

 
Հաղորդեք ստիգմայի (անտեղի մեղադրանքներ) դեպքերի մասին 
Շրջանը պարտավորվում է հավաստիանալ, որ COVID-19-ով վարակված բոլոր քաղաքացիներին 
վերաբերվում են հարգանքով և կարեկցանքով։  Մենք պետք է զատենք փաստերը վախից և խուսափենք 

Ուղեցույց անհատների և տնային տնտեսությունների համար 
 

 

 

 

911-ը նախատեսված չէ առողջապահական տեղեկատվություն 
ստանալու համար։ 

 

ստիգմայից։ Հիվանդության բռնկումը չի արդարացնում ռասիզմի և խտրականության տարածումը։ Եթե 
դուք կամ ձեզ ծանոթ որևէ անձ ենթարկվում է ռասայով, ազգությամբ կամ ինքնության այլ տեսակով 
պայմանավորված խտրականության, խնդրում ենք հաղորդել այդ մասին։ Դուք կարող եք զեկուցել Լոս 
Անջելես Շրջանում կատարվող ատելության հանցագործությունների, ատելության գործողությունների և 
բռնարարության դեպքերի մասին՝ անկախ նրանից, թե հանցագործություն կատարվել է, թե ոչ։ 
Զանգահարեք Լոս Անջելես Շրջանի շուրջօրյա հասանելի տեղեկատվական հեռախոսահամարին՝ 2-1-1, 
որը հասանելի է 7 օր  24 ժամ , կամ առցանց  զեկուցեք այստեղ՝ https://211la.org/resources/service/hate-crimes-
reporting-22։ 
 
 
Իմացեք՝ որտեղ ստանալ հավաստի տեղեկատվություն 
Զգուշացեք նոր կորոնավիրուսի շուրջ ծավալվող խարդախություններից, կեղծ լուրերից և 
խաբեություններից։ Այցելեք Հանրային Առողջապահության COVID-19 խարդախությունների վերաբերյալ 
ինտերնետային էջ (ph.lacounty.gov/hccp/covidscams)` ստանալու տեղեկատվություն և ռեսուրսներ  
COVID-19 առողջապահական խնամքի հետ կապված խաբեություններից խուսափելու վերաբերյալ: 
 
Հանրային առողջապահության վարչությունը մշտապես մամուլի ասուլիսների, սոցիալական 
լրատվամիջոցների և մեր կայքի միջոցով մշտապես կտարածի հավաստի տեղեկատվություն, ներառյալ՝ 
Լոս Անջելես շրջանում նոր դեպքերի մասին հայտարարություններ։ Կայքը պարունակում է COVID-19-ի 
մասին ավելի շատ տեղեկատվություն, ներառյալ՝ Հաճախակի տրվող հարցեր (ՀՃՀ), ինֆոգրաֆիկա և 
ուղեցույց սթրեսի հաղթահարման մասին, ինչպես նաև ձեռքերի լվացման խորհուրդներ։ 

• Լոս Անջելես Շրջանի Հանրային Առողջապահության Վարչություն (ԼԱՇՀԱՎ, Շրջանային) 
http://publichealth.lacounty.gov/media/Coronavirus/ 
Սոցիալական լրատվամիջոց՝ @lapublichealth   

 
Նոր կորոնավիրուսի մասին տեղեկատվության այլ հավաստի աղբյուրներ են՝ 

• Հանրային Առողջապահության Կալիֆոռնիայի Վարչություն (ՀԱԿՎ, Նահանգային) 
https://www.cdph.ca.gov/Programs/CID/DCDC/Pages/Immunization/nCOV2019.aspx 

• Հիվանդությունների Վերահսկման և Կանխարգելման Կենտրոններ (ՀՎԿԿ, Ազգային) 
http://www.cdc.gov/coronavirus/novel-coronavirus-2019.html 

• Առողջապության Համաշխարհային Կազմակերպություն (ԱՀԿ, Միջազգային) 
https://www.who.int/health-topics/coronavirus 


